
400 000 francs per studis olimpics
(anr/gc) Enconuschentamain è sa
furmà en il Grischun in comité per
Gieus olimpics 2026 en noss chan
tun. Presidià vegn quel da directur
Andreas Wieland. Dacurt ha gì lieu in
inscunter dal comité era cun cuss. guv.
Jon Domenic Parolini. La regenza ha sin
quai prendì enconuschientscha dal
project. Fertant ch’il comité lavura gra
tuitamain basegnan ins tschertas ex
pertisas per pudair formular las pro

Sa gidar cun Val S. Pieder
Il president da la regenza, cuss. guv. Chri
stian Rathgeb, ha retschavì da curt ina brev
da vischins da Val S. Pieder che fan gronds
quitads. Ins ha dumandà il guvern per in
discurs co i duai ir vinavant cun il svilup
en vischnanca. Oravant tut vai per sclerir
tut tge projects che la SA 7132 da Remo
Stoffel ha en vista. Perquai han era pli che
100 vischins e vischinas da Val S. Pieder
lantschà ina iniziativa per che la vischnan

Tavau han ins gì calculà cun ina basa
da custs en l’import da ca. otg milliuns
francs. Quels sa repartan sin la confe
deraziun, il chantun, la vischnanca da
Tavau ed il FEM sez. En vista al privel
terroristic creschent sin il mund han
ins stuì prender quest onn mesiras sup
plementaras per garantir la segirezza
d’in dumber adina pli grond da parti
cipants internaziunals. Quai astgass
dentant er avair chaschunà custs sup

Ina èra va a fin
DAD ANDREA LUZIUS RASSEL

� En ils dis d’aur avant l’existenza 
dals computers persunals avain nus 
emprendì da scriver sin maschinas da 
scriver – in num d’embarass forza – mo 
igl era il temp mecanic e pia dev’i mas
sa maschinas: maschinas da furar en
stagl da tardels a maun, maschinas da 
francar enstagl da buls, maschinas da 
far piz enstagl la gizzarisplis ed eba 
era maschinas da scriver. Avant blers 
onns, a l’entschatta da la civilisaziun, 
funcziunavan quellas maschinas anc sen
za current electric. Ins veva da sbassar las 
tastas fermamain per alzar il bastun per 
stampar il bustab giavischà sin il palpiri 
traplà enturn la zula. Sche Vus avais main 
da 30 onns e Vus dumandais ussa: co me 
che nus avain scrit paginas e paginas en 
in temp nizzaivel – en mes cas persunal; 
mai!

Quavitiers vegneva il problem dals 
sbagls. Sche nus faschevan in sbagl stue
van nus curreger el cun ina sort da ma
gliatinta u da tipex – ina procedura nun
pussaivla! Igl era lura schon meglier da na 
far sbagls – pia scrivev’ jau cun bloccadas 
lungas tranter mintga bustab. Pli tard ve
van nus a chasa ina nova maschina cun 
l’invenziun fantastica che purtava il num 
englais dad «easy erase». La tasta da cor
rectura; ella nun ha purtà bler a mia abi

litad da scriver pli spert, però ha quella 
tasta gidà a surmuntar mia tema da far 
sbagls.

Il proxim pass era ina maschina elec
trica cun in display d’ina lingia da me
moria. Ins scriveva pia quella lingia, sbas
sava la tasta «enter» e tut la lingia vegni
va scritta en in tempo fascinant en ina 
giada. Quella bella maschina avevan nus 
mo paucs onns avant che nus avain gì 
l’emprim computer persunal en chasa, 
mo jau ma ragord anc fitg bain dals tuns 
che la maschina fascheva cura ch’ella sa 
metteva en funcziun da stgadanar ils bu
stabs e pleds sin il palpiri. 

Auters, sco per exempel Jerry Lewis, il 
star da la cumedia a Hollywood ils onns 
60, han sviluppà ina moda e maniera bler 
pli creativa per s’occupar cun ils tuns om
nipreschents da las maschinas da scriver. 
Tgi che ha gust da guardar e cunzunt da 
tadlar ils plunts e plings orchestrads da 
sia chanzun, il «Typewriter Song», duess 
puspè ina giada guardar ses film grondius 
«Who’s Minding the Store» u be da guar
dar la sequenza sin youtube (https://
www.youtube.com/watch?v=EcDQr75
GlxI) Ins vesa ed auda che Jerry Lewis 
n’era betg mo in actur fitg comic, ma 
ch’el aveva dentant er in grond enschign 
musical. Forsa anc pli enconuschenta 
ch’il titel «Typewriter Song» è la sinfonia 
«The Typewriter» dal cumponist ameri

can Leroy Anderson. Il tact per tut la sin
fonia vegn dà avant d’inA musicistA vi da 
la maschina da scriver. (https://www.
youtube.com/watch?v=G4nX0Xrnwo.

Oz avain nus, sper ils computers da 
desktop, ils computers laptop ed ils ta
blets, ina maschina da scriver a chasa nos
sa, che ha forsa stgars 100 onns. Ella è 
naira cun ina fina glischur metalica, gre
va, pesanta e gronda e sia mecanica func
ziuna tip top. Ella funcziuna uschè bain 
perquai che fin dacurt existiva a Son Gagl 
ina pitschna stizun da maschinas da scri
ver. Uss resta l’esch serrà; il manader da 
la stizun, Fritz Steiger, ha gì da finir ses 
servetsch da pinar maschinas da scriver. 
L’um dad 80 onns ha manà la stizun en 
la Davidstrasse buns 50 onns. Pli baud 
marschava sia stizun fitg bain, el impie
giava fin a tschintg persunas en sia fa
tschenta. Gia in pèr onns manava el ussa 
però persul la stizun, fascheva las repara
turas, encureva tocs da reserva, deva buns 
cussegls e fascheva tut l’administraziun. 
Però ils davos dus onns n’ha el betg pli 
pudì crear avunda entradas per pudair 
cuvrir las expensas. Uss èsi pia a fin. Tgi 
sa, da nua che jau vegn a pudair retrair il 
proxim bindel da colur per mia veglia 
maschina? Alura vegn nossa bella ma
schina da scriver ad esser nunfuncziuna
la e mitta: tge donn!

Avant blers onns, a l’entschatta da la civilisaziun, funcziunavan quellas maschinas anc senza current electric. FOTO Y. BÜRKLI

Gnanc la Loipa Sezner è averta
� (rtr) La loipa sin il Sezner sa chatta sin
2000 meters sur mar. Ella è la pli auta loi
pa en Surselva e quest onn n’è ella betg
vegnida preparada perquai ch’i n’ha betg
avunda naiv. Sper la mancanza da naiv èsi
era stà la dumonda da segirtad che ha

sfurzà la vischnanca da decider da betg
preparar questa loipa. Per pudair far cur
sa lunga sin questa loipa ston ils curriders
vegnir transportads cun bus fin sin l’Alp
Sezner. Questa via è privlusa pervia dal
glatsch ch’i dat sch’igl è bun’aura durant

il di e fraid la notg. Werner Tannò mane
gia che per quest enviern na sappian ins
betg pli far questa loipa. La Lumnezia è
uschia en buna cumpagnia. Las loipas da
Trun a Mustér e da Sagogn èn serradas. A
Trin è avert sulettamain in tschancun.

